
Pengiktirafan yang diberikan kepada penerima-penerima
Anugerah Perkhidmatan Cemerlang (APC) 2006 JUPEM

perlulah dihargai dan dijadikan landasan untuk terus
memberikan perkhidmatan yang cemerlang pada masa-masa
yang akan datang. Ini penting bagi membuktikan warga JUPEM
dapat memberikan perkhidmatan terbaik, berkesan dan
komited kepada jabatan.

Anugerah Perkhidmatan Cemerlang 2006 telah disempurnakan
oleh Y.Bhg Tan Sri Mohd Sidek bin Haji Hassan, Ketua Setiausaha
Negara pada 20 Julai 2007 bertempat di Hotel Istana Kuala
Lumpur. Dalam ucapan perasmiannya beliau menyentuh
berkenaan kenaikan gaji yang dinikmati kakitangan awam,
modal insan dan integriti dalam perkhidmatan awam. Beliau
juga mengucapkan tahniah kepada JUPEM kerana berjaya
dalam penggunaan ICT (komputer) bagi kerja-kerja di jabatan
ini.

Y.Bhg Datuk Hamid bin Ali, Ketua Pengarah Ukur dan Pemetaan
Malaysia juga menyampaikan ucapan alu-aluan kepada
hadirin di majlis tersebut. Penyampaian Anugerah Khas Ketua
Pengarah Ukur dan Pemetaan Malaysia (KPUP) disampaikan
kepada penerima-penerima oleh Ketua Pengarah Ukur dan
Pemetaan Malaysia.

Manakala Y.Bhg Tan Sri Mohd Sidek bin Haji Hassan, Ketua
Setiausaha Negara diberi penghormatan bagi menyampaikan
Anugerah Perkhidmatan Cemerlang 2006 kepada penerima-
penerima JUPEM pada tahun ini.

Seramai 5 orang kakitangan JUPEM telah menerima Anugerah
Khas KPUP dan 381 orang sebagai penerima Anugerah
Perkhidmatan Cemerlang 2006.

Para hadirin juga dihiburkan dengan persembahan Koir JUPEM
dalam Jamuan Makan Malam bersama-sama tetamu
kehormat yang hadir pada majlis itu.

Pengurusan Tertinggi
DATUK HAMID BIN ALI

Ketua Pengarah Ukur dan Pemetaan Malaysia

DATO' DR. ABDUL KADIR BIN TAIB
Timbalan Ketua Pengarah Ukur dan

Pemetaan Malaysia

AHMAD FAUZI BIN NORDIN, KMN

Pengarah Ukur Bahagian (Pemetaan)

HAJI MUHAMED KAMIL BIN MAT DAUD, KMN

Pengarah Ukur Bahagian (Kadaster)

Ketua Penyunting
AHAMAD BIN ZAKARIA

Timbalan Ketua Penyunting
AMRAN BIN ABU RASHID

Penyunting
MUHAMMAD HUSAINI BIN YA’COB

MURDINAH BT. ABDUL RAHIM
WAN SAFINAH BT. WAN AZLAN

Pengarang/Jurugambar
ZULKEFLE BIN ABU BAKAR

MOHAMAD ROSLI BIN MURSIDI
SYED MAHADHIR BIN SYED AHMAD

MOHD ZAKARIA BIN GZAZALI

Ketua Rekabentuk/Percetakan
MUHAMMAT PUZI BIN AHMAT, KSD

Nilai-nilai murni hendaklah dihayati oleh semua warga JUPEM kerana
dalam era dunia tanpa sempadan hari ini boleh mendedahkan
warga JUPEM dengan pelbagai gejala dan unsur-unsur negatif,
sehingga melunturkan budi bahasa dan nilai-nilai murni sekiranya
kakitangan leka serta tidak berhati-hati.

Oleh itu kesedaran dan usaha yang dijalankan pihak pengurusan
tertinggi jabatan bagi menjalankan program-program berkaitan
peningkatan nilai-nilai murni wajar disanjung dan dihargai kerana
dapat meningkatkan generasi pelapis warga JUPEM pada masa akan
datang tetap berakhlak mulia, berdisiplin tinggi dan berbudi bahasa.
Bak kata pepatah ”Melentur Buluh Biarlah Dari Rebungnya”. Jati diri
warga JUPEM memerlukan kekuatan dalaman yang kukuh lagi
dengan nilai-nilai murni yang mampu dijadikan sebagai benteng
untuk berhadapan dengan sebarang bentuk ancaman dan godaan
yang kurang sihat.

Penampilan dan amalan budi bahasa wajar seiring dengan
kecemerlangan kerjaya di jabatan kerana penerapan nilai
merupakan elemen penting yang perlu ditekankan supaya kelakuan
dan moral warga JUPEM tidak mencemarkan kualiti perkhidmatan,
sesuai dengan, ungkapan “Yang Baik Itu Budi, Yang Indah Itu Bahasa”
seperti mana yang sudah menjadi ungkapan basahan dalam
kehidupan. Justeru, kelompangan ini perlu diisi segera dengan
kefahaman dan penghayatan tentang makna budi dan nilai secara
berhemah agar kualiti keinsanan yang hendak ditingkatkan menjadi
kenyataan dan dapat dilaksanakan dengan lebih terarah.

Budaya berbudi bahasa perlu jelas ditampilkan dalam komunikasi dan
tugasan harian. Dalam penyelesaian sebarang masalah, setiap
pemimpin seharusnya mengamalkan pendekatan seperti “menarik
rambut di dalam tepung, rambut tidak putus dan tepung tidak
berselerak”. Sesungguhnya, mereka juga harus menjaga hubungan
baik dengan anggota yang dipimpin. Pihak yang dipimpin pula
janganlah menjadi “gunting dalam lipatan” dan menjadi “sokong
membawa rebah” sebaliknya sentiasa bersifat seperti “aur dengan
tebing” untuk memastikan segala perancangan menepati matlamat
organisasi. Oleh yang demikian, budaya berbudi bahasa dan amalan
nilai-nilai murni mestilah diterjemahkan di persekitaran jabatan.

Warga JUPEM antara pewaris bangsa yang akan menentukan
kelangsungan amalan budi bahasa dan nilai-nilai murni. Amalan
berbudi bahasa dan penghayatan nilai-nilai murni sebenarnya adalah
nilai tambah kepada keupayaan daya saing. Sesungguhnya,
kehebatan sesuatu bangsa tidak sahaja diukur dengan kemajuannya
tetapi juga keupayaan terhadap penghayatan budi bahasa dan nilai-
nilai murni.

‘‘‘‘‘ ‘‘‘‘‘Budi Bahasa dan nilai-nilai murni di kalangan kakitangan awam perlu
ditingkatkan bagi membina warga kerja yang tinggi budi bahasa
dalam kerja seharian di jabatan. Sehubungan dengan itu, warga
JUPEM perlu terus diberikan kekuatan untuk melaksanakan amanah
ini dengan penuh iltizam dan bijaksana selaras dengan dasar
perkhidmatan awam.

Sumbangan anda adalah dialu-alukan bagi menjadikan
penerbitan Berita Ukur lebih luas dan padat - Sidang Pengarang

Makluman
Semua pendapat dan buah fikiran dalam Berita
Ukur ini tidak semestinya pendapat rasmi
Pentadbiran Jabatan. Sidang Pengarang Berita
Ukur mengalu-alukan sumbangan dari
pembaca.

Segala bahan-bahan hendaklah dikemukakan
melalui Ketua Jabatan dan dialamatkan kepada:

Pengerusi
Penerbitan Berita Ukur
Tingkat 13, Bangunan Wisma JUPEM
Jalan Semarak
50578 Kuala Lumpur
Tel : 03-2617 0800
Faks : 603-2617 0990

Detik Sejarah JUPEM
1880an  -  Gabenor Negeri Selat Sir Frederick Weld
memperkenalkan Sistem Torrens berdasarkan
sempadan-sempadan hak milik. Dengan itu
bermulanya penubuhan Jabatan Ukur dan
Pemetaan.

Renungan
“Sesiapa yang ingin supaya dimudahkan (Allah)
rezekinya atau dipanjangkan (Allah) umurnya,
maka hendaklah dia memperhubungkan
silaturrahim (hubungan kasih sayang).”
- Hadis Riwayat Bukhari

Tapak Ujian EDM, Jabatan Ukur dan Pemetaan Wilayah
Persekutuan/Putrajaya telah dirasmikan oleh YBhg.

Datuk Hamid bin Ali, Ketua Pengarah Ukur dan Pemetaan
Malaysia pada 25 Oktober 2007 bersamaan 13 Syawal
1428 Hijrah di Wangsa Maju, Kuala Lumpur. Tapak Ujian
EDM tersebut berfungsi untuk membekalkan traceability
bagi pengukuran yang telah dijalankan menggunakan
alat-alat yang tentu ukur berasaskan tapak ujian
berkenaan. Kerja-kerja pembinaan tapak ujian ini telah
dijalankan secara out-source kepada sebuah syarikat
swasta dan diselia sepenuhnya oleh pegawai-pegawai
Jabatan Ukur dan Pemetaan Malaysia yang mahir. Majlis
perasmian ini telah dihadiri oleh semua Pengarah-
Pengarah Seksyen dan wakil dari Ibu Pejabat JUPEM.

Perasmian Tapak Ujian EDM

Kertas Kerja 5
Status Pelaksanaan Projek Pembangunan eKadaster JUPEM
T8/2006
       Dr. Teng Chee Hua
       Pengarah Ukur Seksyen Penyelarasan dan Dasar
       Kadaster

Kertas Kerja 6
Cadangan Format Baru Pelan Strata
       En. John Elvis Koh, PPT

       Pengarah Ukur dan Pemetaan Selangor

Kertas Kerja 7
Web Map Roll Out In JUPEM Geoportal And e-Map
Enhancement
       Tn. Hj. Mohamed Kamali bin Adimin
       Pengarah Ukur Seksyen Kartografi

Kertas Kerja 8
Pelaksanaan Pengukuran Aras Jitu di Negeri Sarawak
       Tn. Hj. Ramli bin Nor
       Pengarah Ukur Topografi Sarawak

Kertas Kerja 9
The Status Of The Implementation Of  The Phase II Of The
MyRTKNet Project
       Dr. Azhari bin Mohamed, PJK

       Pengarah Ukur Seksyen Geodesi

Kertas Kerja 10
Implementation Of MS1759 In Digital Topographic Mapping
       En. Zoher bin Nomanbhoy
       Pengarah Ukur Seksyen Pangkalan Data

Kertas Kerja 11
Tanah Rizab Kampung Air, Wilayah Persekutuan Labuan
       En. Che Mohamad Bakri bin Omar, ADK

       Pengarah Ukur dan Pemetaan
       Wilayah Persekutuan Labuan

Kertas Kerja 12
Cadangan Stesen Penyegitigaan Timbalai Sebagai Tapak
Kawasan Bersejarah Di Wilayah Persekutuan Labuan
       En. Che Mohamad Bakri bin Omar, ADK

       Pengarah Ukur dan Pemetaan
       Wilayah Persekutuan Labuan

Sempena Persidangan Pengarah Ukur 2007 itu, Mesyuarat
Panel Perunding JUPEM juga diadakan pada 20 November
2007 yang melibat sebahagian pegawai kanan JUPEM.

Persidangan Pengarah Ukur tahun 2007, Jabatan  Ukur
    dan Pemetaan Malaysia telah berlangsung pada 19
hingga 20 November 2007 bertempat di Hotel Renaissance,
Kuala Lumpur dirasmikan oleh YBhg. Datuk Hamid bin Ali,
Ketua Pengarah Ukur dan Pemetaan Malaysia. Persidangan
ini dihadiri Pengarah Ukur dan Pemetaan Negeri-negeri dan
Ibu Pejabat JUPEM Wilayah Persekutuan Kuala Lumpur.

12 kertas kerja berkaitan kerja-kerja ukur dan pemetaan
telah dibentangkan oleh pegawai-pegawai kanan JUPEM
pada persidangan kali ini. Antara kertas kerja yang
dibentangkan seperti berikut:

Kertas Kerja 1
Cadangan Mengurangkan Masa Semakan Bagi Pecah
Bahagian Bangunan
       Tn. Hj. Muhamed Kamil bin Mat Daud, KMN

       Pengarah Ukur Bahagian (Kadaster)

Kertas Kerja 2
Kadaster Pelbagai – Satu Langkah Ke Hadapan
       Tn. Hj. Muhamed Kamil bin Mat Daud, KMN

       Pengarah Ukur Bahagian (Kadaster)

Kertas Kerja 3
Isu-isu Berkaitan Penyelarasan Kod-Kod Sempadan
Pentadbiran Tanah Di Antara Jabatan Ukur dan Pemetaan
Malaysia (JUPEM) dan Pejabat Tanah Dan Galian (PTG).
       En. Hasan bin Jamil, AMN

       Pengarah Ukur dan Pemetaan
       Wilayah Persekutuan Kuala Lumpur/Putrajaya

Kertas Kerja 4
JUPEM : Selangkah Ke Hadapan Mendepani Cabaran
       En. Mohamed Azhari bin Mohamed Zainudin, KMN

       Pengarah Ukur dan Pemetaan Perak

BeritaUKUR4

Persidangan
Pengarah-Pengarah Ukur 2007

Di bawah Artikel 76, Konvensyen Undang-Undang Laut
(KUUL) 1982, negara-negara berpantai yang berhasrat

untuk menetapkan perbatasan luar pelantar benua
melebihi 200 batu nautika dari garis pangkal laut wilayahnya
dikehendaki supaya mengemukakan data saintifik dan
maklumat teknikal kepada Suruhanjaya Mengenai Had
Pelantar Benua (CLCS) selewat-lewatnya pada 13 Mei 2009
mengikut keputusan The Eleventh Meeting of State-Parties
yang diadakan pada 14 - 18 Mei 2001. Ini bermaksud,
Malaysia perlu mengemukakan submission kepada CLCS
sebelum atau pada 13 Mei 2009.

Sehubungan itu, pada 25 Ogos 2001, Jawatankuasa
Pelantar Benua telah menubuhkan Kumpulan Kerja Pelantar
Benua yang dipengerusikan oleh YBhg Datuk Ketua
Pengarah Ukur dan Pemetaan Malaysia untuk mengumpul,
menganalisis dan merangka penyediaan data-data asas
saintifik dan teknikal untuk kajian lanjut serta melantik JUPEM
sebagai Lead Agency. Dalam perkembangan selanjutnya,
pada 27 April 2005, JUPEM telah diberikan tanggungjawab
sebagai agensi pelaksana untuk melaksanakan ukuran
marin geofizikal yang dinamakan Malaysia Marine Research
Survey (MyMRS). Sejajar dengan itu, JUPEM dengan
kerjasama Jabatan/Agensi lain iaitu Majlis Keselamatan
Negara, Jabatan Perdana Menteri, Kementerian Luar
Negeri, Jabatan Peguam Negara, Jabatan Mineral dan
Geosains, Pusat Hidrografi Nasional, TLDM dan PETRONAS
bagi menjayakan projek MyMRS.

Susulan daripada itu, TL GeoSciences Sdn. Bhd. telah dilantik
sebagai kontraktor untuk melaksanakan MyMRS di kawasan
Laut China Selatan bagi perairan luar Sarawak dan barat
Sabah. Pihak kontraktor telah menggunakan kapal M.V.

Tuntutan Had Pelantar Benua Malaysia
Marine Research Survey - MyMRS

Teknik Perdana bagi mendapatkan data-data batimetri,
seismik, DGPS, magnetik dan graviti di bawah projek
tersebut. Data-data daripada hasil ukuran tersebut akan
diproses, dianalisis dan diinterpretasikan bagi menyediakan
dokumen submission tuntutan perbatasan luar pelantar
benua kepada CLCS kelak.

Dalam perkembangan berkaitan, Pegawai-pegawai
daripada JUPEM, JMG dan PHN, TLDM telah ditugaskan
sebagai client representatives di atas kapal M.V. Teknik
Perdana semasa pelaksanaan MyMRS untuk memastikan
ukuran yang dijalankan menepati garis panduan, spesifikasi
teknikal dan piawaian yang telah ditetapkan.

Sebelum mengikuti pelaksanaan MyMRS, pegawai-pegawai
yang dicalonkan oleh Jabatan/Agensi masing-masing untuk
mengikuti pelaksanaan MyMRS diwajibkan menjalani dan
lulus latihan Health, Safety and Environmental (HSE) - Basic
Offshore Emergency Training (BOSET).

Persediaan awal sebelum pelaksanaan MyMRS juga telah
dijalankan seperti, Mesyuarat Risk Management pada 23
Februari 2007, technical audit dan pemeriksaan kapal pada
27-28 Februari 2007 di Loyang Offshore Supply Base,
Singapura, close-out audit, system verification, calibration
dan Kick-off Meeting pada 11 Mac 2007.

Pada 14 Mac 2007, kapal M.V. Teknik Perdana telah berlepas
dari Singapura dan semasa dalam pelayaran sea trial telah
dijalankan sebelum kapal tersebut tiba di Pelabuhan Bintulu,
Sarawak pada 20 Mac 2007.

Seterusnya, ekspedisi MyMRS telah memulakan pengukuran
dari Pelabuhan Bintulu, Sarawak pada 29 Mac 2007 di
kawasan Laut China Selatan di perairan luar Sarawak dan
barat Sabah menggunakan kapal M.V. Teknik Perdana yang
dilengkapi dengan sistem pengukuran batimetri, seismik,
graviti, magnetik dan navigasi. Pelaksanaan MyMRS adalah
secara berperingkat bermula dengan Cruise 1 pada 29 Mac
- 13 April 2007, Cruise 2 pada 16 - 27 April 2007, Cruise 3
pada 3 - 13 Mei 2007, Cruise 4 pada 18 Mei - 4 Jun 2007 dan
Cruise 4-1 pada 20 Jun - 8 Julai 2007. Hasil kemajuan garis
pengukuran bagi kelima-lima cruise adalah 7,897 km.

JUPEM antara lain berperananan dalam memastikan sistem
navigasi, sistem graviti dan check setting parameter ke atas
sistem-sistem navigasi dan DGPS di atas kapal M.V. Teknik
Perdana berfungsi dengan lancar dan menepati Scientific
and Technical Guidelines of the Commission on the Limits of
the Continental Shelf. Pegawai-pegawai JUPEM yang juga
terlibat sebagai client berfungsi memantau kerja-kerja oleh
pihak kontraktor serta berbincang di atas kapal setiap
perkembangan pengukuran, penentuan laluan
pengukuran, penilaian dan analisis data serta sebarang
masalah sepanjang pengukuran tersebut dibincang dan
diatasi bersama.

Selain itu, komunikasi yang baik secara berterusan antara
wakil-wakil pegawai di atas kapal M.V. Teknik Perdana
dengan ahli-ahli Pasukan Kerja Teknikal Pelantar Benua yang
berada di darat antara faktor kejayaan pelaksanaan
MyMRS.

Sesungguhnya, ekspedisi pengukuran di Laut China Selatan
menuntut banyak pengorbanan dan ketabahan serta ilmu
pengetahuan daripada semua pihak yang mana aspek
keselamatan antara isu utama yang dititik beratkan. Ini
disebabkan, isu persempadanan maritim antarabangsa
sememangnya isu yang sensitif seandainya melibatkan
kawasan - kawasan yang ada tuntutan bertindih dan pertikaian
antara negara-negara jiran. Bagi memastikan ukuran MyMRS
dijalankan tanpa ada sebarang malapetaka dan insiden yang
tidak diingini, kerjasama yang padu daripada pihak Markas
Tentera Laut telah membuat iringan keselamatan ke atas kapal
M.V. Teknik Perdana sepanjang pengukuran dijalankan.
Setinggi-tinggi penghargaan dan jutaan terima kasih kepada
semua pihak yang telah memberikan komitmen, kerjasama,
sokongan dan sumbangan sehingga pengukuran MyMRS
berjaya dilaksanakan dengan sempurna tanpa sebarang
insiden yang tidak diingini.

Dalam pada itu, YBhg. Datuk Ketua Pengarah Ukur dan
Pemetaan selaku Pengerusi Kumpulan Kerja Pelantar Benua
turut membuat lawatan teknikal ke atas kapal M.V. Teknik
Perdana bagi memberikan sokongan padu serta keprihatinan
dan inspirasi kepada semua pegawai yang terlibat bagi
menjayakan MyMRS.

Malahan, YBhg. Dato’ Dr. Abu Bakar bin Jaafar yang merupakan
Ahli Suruhanjaya Mengenai Had-Had Pelantar Benua selaku
penasihat projek pelantar benua Malaysia turut turun padang
dengan membuat lawatan teknikal ke atas kapal M.V. Teknik
Perdana dan anak-anak kapal. Sesungguhnya, lawatan
daripada Pengerusi Kumpulan Kerja Pelantar Benua dan
Penasihat projek pelantar benua Malaysia tersebut telah
memberikan satu inspirasi, semangat yang berkobar-kobar serta
usaha yang lebih gigih kepada pegawai-pegawai yang terlibat
supaya hasil yang terbaik dicapai bagi menjayakan MyMRS.

